
Voorwoord 

Waar kom die bose vandaan? Was dit `n oorspronklike goddelike skepping, of `n gevolg van die wilsvryheid?

God wil ons help in alle geestelike nood, want Hy het ons die belofte gegee dat Hy ons sal binnelei in die waarheid.

Baie mense stel steeds weer die vraag: "Waar kom die bose vandaan?" - en hulle glo dat die bose uit God afkomstig is omdat volgens hulle alles uit God afkomstig is.

God wil egter deur die boodskappe wat Bertha Dudde ontvang, hierdie dwaling regstel, omdat slegs die suiwer waarheid "lig" beteken.

Waar die verlange dus na die suiwer waarheid in die hart voorop staan, daar kan die waarheid ook binnekom en hierdie uiters gewigtige vraag ook beantwoord.

M.G.

Waar kom die Bose vandaan?

B.D.7618 - 7 Junie 1960

U kan nie die onmeetlike verwydering in sy totale diepte besef waarin die eerste gevalle gees, (Lucifer) homself begewe het, deur sy weerstand teen My, sy God en Skepper van die Ewigheid nie. 

Hy het My onderken, hy het in `n volheid van lig gestaan wat elke gebrekkigheid van sy insig uitgesluit het. Hy het deur ewighede heen die bewys van My liefde en krag ontvang. Hy het geweet dat hy van My uitgegaan het, dat hy uit My voortgekom het. Hy was onmeetlik geluksalig in die ontvangs van die krag van My liefde en hy het hierdie krag na eie goeddunke gebruik, wat sy geluksaligheid steeds weer verhoog het - en tog het hy My verlaat. 

Hy het in opstand gekom teen My, hy het My liefde afgewys en in grondelose dieptes gestort - hy het My teenpool geword, hy, wat Ek eens geskape het as My ewebeeld. En nou sal u mense die vraag stel, hoe dit wel moontlik was, dat daar uit hierdie eerste wese, die ligdraer wat tog volmaak was, iets onvolmaak kon voortkom - aangesien daar niks onvolmaak uit My kan kom nie. Hierdie vraag is slegs so te beantwoord: Die volmaakte het ook geen begrensing, geen beperking geken nie, dat hy homself na alle rigtings heen kon ontwikkel sonder om daarin gehinder te word. En by volmaaktheid behoort die vrye wil onvoorwaardelik.  

By volmaaktheid hoort alles wat die korrekte maat het en dit beteken egter ook dat die vrye wil die maat kan oorskry, dat die wetlike ordening daardeur omver gegooi kan word. Die wetlike ordening is die regmatige maat in alle dinge. Wanneer die vrye wil nou van die regmatige maat afwyk, ontstaan daar ook wanorde, `n toestand wat nie meer met My Wil, met My ewige orde ooreenstem nie. Iets oorspronklik goddelik, iets goeds, het dus in iets ongoddelik verander, in iets wat teenoorgesteld is aan God. En dit is die begrip "sonde." Om die korrekte maat te kan oorskry, moet egter wederom moontlik wees, omdat die vrye wil andersins nie in werking sou kon gestel word nie, wat egter ewegoed in die ewige orde kan bly.

Dit is nou wel moontlik dat `n deur My geskape wese verkeerd kan gaan dink en wil, omdat hy hierdie wilsvryheid besit. Hy word egter nooit deur My Self tot die verkeerde denke en wil aangespoor nie, omdat so-iets onmoontlik sou wees, dat Ek as die mees volmaakte Wese ooit `n verkeerde gedagte sou kan hê, dus is die veronderstelling vals dat Ek ook die bose in My het. Ook hulle wat deur My, buite My Wese geplaas was, het nie die bose in hulleself gehad toe Ek hulle geskep het nie. Alles was in passende mate aanwesig, sodat hulle nie moes val nie. Maar omdat die denke en wil van die volmaakte sonder beperking was, kon hulle ook die regmatige maat oorskry, hy kon in homself opgaan en uit die ewige ordening tree.

Hierdie geestelike verwarring van die wese kon egter eers plaasgevind het toe hy homself van My afgewend het, toe hy dus verhinder het dat My Woord in hom weerklink - want My Woord kon niks anders gee en verlang as wat volmaak is nie. My Woord sou die wese nooit aanleiding gegee het om uit My ewige ordening te tree nie. Dog sodra die band met My losgemaak was en die wese nie meer na My stem kon luister nie; het hy dan ook in `n verkeerde rigting gedink en gewil, omdat hierdie moontlikheid hom vrygestaan het op grond van die beslissing van sy wil. 

Maar die "sonde" was altyd die verkeerde wil buite My, wat altyd slegs vanuit die regmatige ordening kon dink en wil. Ekself was volmaak! Ek het volmaakte wesens geskep en hulle het volmaak gebly solank hulle die band met My in stand gehou het, wat hulle egter ook kon verbreek, as teken dat hulle `n vrye wil besit. Die band met My waarborg `n korrekte denke en wil. Die losmaking van My het `n verkeerde denke en wil tot gevolg, want die wese streef nou na iets wat "buite My staan."

Lucifer "die ligdraer" – het homself in My plek gestel, ofskoon hy insig gehad het dat Ek die Oerbron is. En die uit "ons" voortgekome wesens het Lucifer in My plek gestel, hoewel ook hulle die lig van die insig gehad het. Sodoende het hulle met hulle wil die breuk met My voltrek en het hulleself nou nie meer in die korrekte ordening bevind nie. Daar was in hulle nie meer die korrekte maat nie, veeleer het die negatiewe oorheers, terwyl die positiewe in die regmatige ordening oorheers, of anders gesê: Die volmaaktheid het verlore gegaan en hulle het as iets onvolmaak voortgekom uit hierdie verandering van wil, wat homself op negatiewe wyse geuiter het en het hulleself dus steeds verder van My verwyder. 

As iets "buite My staan" dan het hy homself ook buite die regmatige ordening begewe, omdat in My, as die mees volmaakte Wese, ook alleen die regmatige ordening kan wees en omdat alles wat nie met hierdie ordening ooreenkom nie; kwaad - dus sonde is. En so word hierdie vraag vanself beantwoord: of Ek die bose in My dra. In My kan niks boos wees nie, omdat Ek andersins nie volmaak sou gewees het nie. En kwaad of boosheid is altyd dit, wat hierdie volmaaktheid laat vaar en elke regmatige maat verdraai, dus die ewige ordening omvergooi, wat die grondbeginsel van My Wese is.

Ek moes egter elke wese die vrye wil as bewys van sy goddelikheid gee, en hy moes die moontlikheid hê om homself na alle rigtings te keer.

En so het die wese (Lucifer) self die bose geskape toe hy aan My ontrou geword het, toe hy homself verwyder het van My en die ewige ordening verlaat het, toe hy sy krag op negatiewe wyse teen My wou gebruik. En terwille van My laaste doel, naamlik dat My skepsele tot "kinders" kon word, het Ek nie die wese verhinder nie. Maar hy kon ewegoed by My gebly het. Hy hoef nie sondig te geword het en te geval het nie; hy kon volmaak gebly het, in vrye wil en die hoogste geluksaligheid geniet het, wat hy egter vrywillig verspeel het. 

Dit kan egter nie ontken word dat die mens die bose in homself het nie, want hy bevind homself nog lank nie in die regmatige orde nie, hy staan nog "buite My" en moet eers weer in die ordening van die ewigheid binnegaan - om dan as "volmaak" - ook al die bose van homself afgestoot het, om `n goddelike wese te wees; My ewebeeld! 

Dit kan egter nie wederom gesê word dat daar by die geboorte van die mens, die bose vanaf My in hom gelê word nie, want dit is nie volgens die waarheid nie. Inteendeel: Die siel, wat nou die menslike liggaam bewoon, is `n samevoeging van onryp deeltjies wat hulleself nog nie almal in die regmatige ordening bevind nie en eers gedurende die aardse lewe hierdie ordening moet binnegaan. Die siel bevind haarself nog ver van My as sy die beliggaming as mens aanvaar en sy moet haarself met My verenig. Die vrye wil moet weer die volmaaktheid, wat die oergees eens besit het, nastreef, sy moet haarself van alle negatiewe gedagtes vrymaak. 

En so sal ook die mens slegs positiewe gedagtes in homself laat opkom, hoe meer hy na My strewe en trag om homself met My te verenig. Dan dring hy al die bose uit homself, hy probeer die ordening tot stand te bring, hy vind in alles die korrekte maat: Hy is weer goed, soos wat hy was in die allereerste begin. Die bose is slegs buite die goddelike: Dit is die weerspannigheid teen God. 

Ek kan egter nie teen Myself weerspannig wees nie. My Oerwese is LIEFDE. Ek kan altyd alleen gee en gelukkig maak. Ek kan egter nie die wese dwing, om aan te neem wat Ek hom skenk nie. Hy moet ook kan afkeur, omdat hy `n vrye wil het. Sodra hy My liefde egter afwys, verset hy homself teen My Liefde en plaas hy homself buite die stroomkring van My Liefde, dan word die positiewe in die negatiewe verander en die wese gaan nou die toestand binne waarin hy verkeerd gaan dink en wil - en verwyder homself steeds verder van My.  

Die terugvoeringsproses verklein die groot verwydering slegs langsaam. Maar solank die wese nog nie die laaste toenadering tot My gesoek en gevind het nie, is daar ook nog verkeerde gedagtes in hom - omdat hy teen My gerig is – dat dit dus sleg is en gedurende die menswees in die teendeel verander moet word. En wanneer die mens die vereniging met My soek in vrye wil, dan verweer hy homself teen elke verkeerde gedagte. Hy soek en wil slegs die goeie – wil die goddelike hê - hy wil weer word soos wat hy was in die allereerste begin, My ewebeeld, My kind, wat met My verbonde wil bly tot in alle ewigheid.

Amen

Het God die val veroorsaak?

B.D.7932 - 1 Julie 1961

Ook dit sal vir u mense eenmaal begryplik word, dat Ekself nimmer My invloed sal uitoefen en ooit uitgeoefen het op die geestelike, wat Ek as vry en selfstandig naas en buite My geplaas het. Want sodra Ek hom geskep het as `n selfbewuste wese, besit hy ook `n vrye wil en hierdie vrye wil was nie in die minste gebonde aan My Wil nie, aan die aanstraling van My Liefde of aan enige invloed van My kant af nie. Die wil was heeltemal vry en kon aan alle rigtings voorkeur gee.

Maar omdat die wese `n vrye wil gehad het, was daar ook die waarborg dat hy eenmaal die toestand van skepsel kon verander na die toestand van "kind", wat sonder die vrye wil ondenkbaar sou was. My doel by die skepping van die wesens was egter om ware “kinders van God” - dus wesens, wat hulleself in die hoogste volmaaktheid bevind, wat hierdie volmaaktheid ewenwel self moes bereik.

Steeds weer sal die vraag by u mense opkom of die gedagte van `n afvalligheid van My in die wesens gelê is; of hulle as`t ware moes verval, omdat Ek My die doel van "ware kinders" gestel het, met die skepping van die wesens. Maar dan sou u ook `n vrye wil van die wesens kan bestry, wat egter die oorsaak was en ook die moontlikheid gee van `n afvalligheid. Maar Ek het van die ewigheid af vooruit gesien hoe My skepsele hulle wil sal gebruik en kon dus ook die gegronde doel van hierdie afvalligheid sien. Dog sowel die verval, asook die doel, was absoluut nie deur My bepaal nie. Die verval was `n gevolg van die vrye wil, dit hoef dus nie te gebeur het nie. Die doel is wederom die uitvloeisel van die vrye wil. Dit sal eenmaal bereik word, maar oor die tydsduur beslis die wese weer self. 

En so moet dus gesê word dat Ek weliswaar van alles op hoogte is, dat die een altyd die grondslag is vir die ander en dat daar geen verval sou gewees het as Ek die vrye wil van die wesens sou weerhou het nie, wat egter ook die doel, wat My beweeg het met die skep van alle wesens, ongegrond sou gemaak het - en wat slegs die hoogste geluksaligheid beteken, selfs al gaan tye van onmeetlike lyding dit vooraf. 

Maar die verval van die wesens in vrye wil, was `n oortreding teen My en My Liefde. Want die wese kon ook sy wil met Myne laat saamgaan het, hy hoef homself nie van My af te gewend het en uit die wet van die ewige ordening getree het nie. En ook die tallose wesens wat by My gebly het, het die bewys gegee en is tog onmeetlik geluksalig. En ook hierdie wesens word toegelaat tot die kindskap van God, as hulle die gang deur die diepte wil gaan, met die doel om die gevalle broeders te verlos. 

Die afval van My af, was egter nie My werk nie, nie My Wil nie; dog terwille van die hoogste doel, het Ek dit laat gebeur en het steeds weer aan hulle benadruk dat hulle (hierdie wesens) die hoogste insig het, dat die helderste "lig" hulle verlig en daarom die verkeerde rig van hulle wil `n verkeerde gebruik van hulle wilsvryheid was, wat dan ook die onsalige toestand tot gevolg sal hê. Ek het hierdie verval nie verhinder nie, aangesien Ek die wilsvryheid andersins self nie sou eerbiedig het nie, wat die wese egter as `n goddelikke wese bestempel het, want iets volmaak sonder vrye wil is nie denkbaar nie. En wanneer u eenmaal die doel sal bereik het, om `n ware kind van God te geword het, dan sal u ook My plan van "vergoddeliking" volledig begryp en u sal ook die verval van die geeste met ander oë beskou, ofskoon dit `n swaar vergryp teen My Liefde was. 

En omdat die wet van die ewige ordening onveranderlik is, kon die vergoddeliking altyd maar net ooreenkomstig die wet plaasvind. Dit kan nie anders bereik word nie, omdat alle goddelike eienskappe, wat Ek by die skep in hierdie wesens gelê het, in vrye wil nagestreef moes word, wat deur die verval van My `n noodsaaklikheid geword het, maar ook veel moeiliker was, as om in die toestand van volmaaktheid te bly in vrye wil.

Dat die wesens verval het en dus gesondig het teen My, het ook `n uiters lang toestand van ellende aan hulle besorg, wat nooit sou kon gebeur het as Ek hierdie verval Self op een of ander wyse sou veroorsaak het nie. Die volmaaktheid van die wesens kon nie in twyfel getrek word nie, en tog het hulle geval, wat steeds net met die wilsvryheid te verklaar is, wat net so `n goddelike barmhartigheidsgeskenk was wat hulle nooit ontneem sal word nie.  

Deur die proses om die gevalle geestelike terug te voer, is die moontlikheid ook aan die nie-gevallenes gegee om tot die kindskap van God te kom, omdat hulle die weg deur die "diepte" ook vrywillig kan gaan, terwille van `n verlossende missie, wat dus die verval van My, nie die enigste voorwaarde maak om die kindskap van God te bereik nie, veeleer het Ek waarlik nog ander weë om die wesens, wat deur My geskape is, tot My kinders te vorm. Die verval was dus nie nodig nie, maar vanweë die wilsvryheid moontlik. En Ek het dit van die ewigheid af voorsien en kon daarom ook die heilsplan opbou met die doel, wat vir My, sowel as ook vir die wesens wat deur My geskape is, bomatig gelukkig maak - en wat Ek ook eens sal bereik. En ook uself sal u eenmaal in die staat van hoogste volmaaktheid bevind en insien en begryp, watter onmeetlike LIEFDE na al My skepsele uitgaan. En dat hierdie LIEFDE slegs die goeie kan voortbring en dus ook die wese wat deur hulle eie skuld die dood gevind het, weer die Ewige Lewe kan verskaf. AMEN

`n Groot dwaling word reggestel 

B.D.8858 - 23 September 1964

In die begin van die tye kom slegs die volmaakte uit My voort, dus kan u dit aanveg wanneer Ek aan u voorgestel word as `n Skepper, wat nie suiwer geeste geskape het nie. Ek Self is die Skepper van die wesenlike, want buite My is daar geen krag wat kon skep nie. En die liggees wat eerste deur My buite My geplaas was, was dus deur My krag deurstraal en sodoende kon slegs die volmaakte uit ons beide se liefdeswil en krag voortkom.

En ook is dit wat u moet begryp; dat Ek niks teen My ordening van die ewigheid kan doen nie, dat Ek ook geen onvolmaakte wesens buite My kon plaas nie, wat self vrywillig eers na `n eindelose lang tyd besluit om hulleself van My af te keer, wat egter op geen enkele wyse deur My beïnvloed word om te handel in stryd met die goddelike orde nie, veeleer handel hulle in heeltemal vrye wil. So sal u eers My plan van die ewigheid begryp: Dat Ek hulle vergoddeliking vir My as doel gestel het, en so ook sal u begryp waarom Lucifer, die ligdraer, My teenpool geword het.

As aan u `n voorstelling van die skepping van die wesens so gegee word dat dit totaal onmoontlik is, dan twyfel u aan My volmaaktheid en dan twyfel u ook aan My Liefde vir al die geskapenes, wat ooreenkomstig My Wil gebrekkig gevorm moes gewees het vanaf die begin. U kan dan ook nie die gebeure begryp wat geleë was in die afwysing van die krag van My Liefde nie en Ek moet u almal die waarheid daaroor laat toekom, want uit die een dwaling vloei die ander voort. Dat so 'n dwaling egter kon binnesluip in goddelike openbaringe, is altyd die gevolg van verstandelike denke, wat gebruik word deur My teenstander, wat trag om verwarring te stig, wat ook weer `n rede is dat Ek My steeds weer opnuut moet openbaar en die waarheid aan u in alle suiwerheid bekend moet maak.

Die afval van My af het op `n manier tot stand gekom, dat daar eers ewighede verstryk het voordat dit plaasgevind het, sodat My Liefde dus die wesens voortdurend kon deurstraal en dat hulle voortdurend bomatig geluksalig was. En ook die wese wat Ek vir My as eerste opnamehouer geskep het om My Liefde hierin binne te kan straal, was vir ewighede die ontvanger van hierdie kragstroom van liefde, totdat hy homself toe losgemaak het van My in vrye wil, wat hy as goddelike skepsel besit het. As Ek egter `n skepsel geskape het, wat "nie" suiwer was nie, dan sou Ekself My met `n verwyt getref het om so 'n wese die lewe te gegee het, wat egter ewig nie die geval kan wees nie, want Ek is Self die volmaaktheid. Ek het geen tekortkominge nie, Ek is suiwer LIEFDE en Sy skep niks onsuiwer nie, maar Sy doen alles om dit wat onsuiwer geword het, weer tot loutering te bring.

Dog hoe onwaar word die skeppingsdaad aan u voorgestel en tot welke gevolge lei dit. Steeds weer bring Ek u die suiwer waarheid, omdat u Myself, sonder die waarheid, nie korrek kan sien nie, omdat u uself `n voorstelling maak van My, Wie se volmaaktheid in twyfel getrek word en omdat u daarom ook die Wese nie sou kan liefhê, aan Wie se volmaaktheid u twyfel nie. Want ook u het in alle volmaaktheid uit My voortgekom, hoewel u nou die weg deur die diepte gegaan het om weer tot dit te word wat u was in die allereerste begin. 

Dat Ek nie alle geestelike gronde vir u kan duidelik maak nie, sal u begryp, vanweë die geringe graad van insig wat u nou het as gevolg van die sonde om teen My op te staan. Maar tog moet alles ooreenkom wat u daaroor meegedeel word. En wanneer daar `n kras teenstrydigheid bestaan, dan kan u dit sonder beswaar afwys en dit vir uself so verklaar dat die verstand van die mens daarby betrokke was, wat deur die teenstander beïnvloed kon geword het.

Slegs die plan om My geskape wesens te vergoddelik, het My daartoe gebring om die verval van die wesens nie in die weg te staan nie, maar dit het plaasgevind in vrye wil, van die hoogste vlak van volmaaktheid omlaag na die diepste dieptes. En slegs die sekerheid dat Ek hierdie wesens almal weer wou terugwin, het My belet om in te gryp, maar het nie verloën dat hulle in die hoogste volmaaktheid geskape was nie, net soos hulle Heer, wat as ligdraer as eerste die val voltrek het, wat Ek egter nie so geformeer het dat hy dit moes doen nie, inteendeel: die vrye wil was die beweegrede gewees om te val, soos ook die vrye wil weer omhoog moet strewe, om dit te word wat hy was in die allereerste begin.

AMEN 

Voortsetting van 8858. (het God die val veroorsaak?)

B.D.8859 - 24 September 1964

As die geloof in My volmaaktheid u ontneem word, as u daaraan twyfel, dan het u ten prooi geval aan `n dwaalleer wat u ook alle geloof kan ontneem. Want dit is u dan geensins gewaarborg dat Ek in volle waarheid tot u spreek nie, wat slegs `n hoogs volmaakte Wese u kan aanbied. En u vroeëre wil sou dan nie so swaar geweeg het nie, omdat u dan net so "onvolmaak geskape" daarin `n rede sou kan sien dat u geval het. En hierdie dwaling moet baie beslis weerlê word, u moet weet dat u in die "helderste lig" gestaan het, toe u geval het, dat nie die geringste skemering of duisternis u omgewe het op die oomblik van u afval van My nie, en dat u net soos Ek, hoogs volmaak was, dit wil sê, ligwesens was wie se val eenvoudig onbegryplik sou gewees het as die vrye wil u nie vervul het as teken van u goddelikheid nie; dat ook die eerste geskape oergees met dieselfde volheid van lig uitgerus was en nie hoef te geval het nie, dat hy egter self in vrye wil heeltemal verander het in die teendeel, was nie My Wil nie, dit was nie My werk nie, dit was slegs die gevolg van sy vrye wil, wat egter nie My volmaaktheid in twyfel kon trek nie.

Dit was ook nie van die ewigheid af bestem dat die eerste geskape oergees moes val nie, ofskoon Ek van die ewigheid af gesien het hoe hy sy wil sou rig. Dog, as hy moes val, soos u ten onregte aanneem, dan sou hy geen vrye wil gehad het nie, en Ek sou geen volmaakte Wese wees nie, as Ek My Wil op hom sou oorgebring het. Dit alles moet vir u, wat My volmaaktheid betwis, tog duidelik wees, u, wat uself laat beïnvloed deur voorstellinge wat die menslike verstand u voorlê om My en die suiwer waarheid te ondermyn. Ek kan nie dikwels genoeg die foute weerlê wat steeds weer binnesluip in My Woord nie, hoewel Ek My bodes, wat dit regstreeks van My ontvang, beskerm. Dog sodra die verlange na die suiwer waarheid nie oorheers nie, kon My teenstander ook ingryp en verwarring stig, deurdat hy in die eerste plek My volmaaktheid betwyfel en dat dwaallere daaruit voortkom wat Ek steeds weer uit die weg moet ruim, as Ek wil hê dat die waarheid aan die mense gebring moet word. 

En dit is vir die einde baie belangrik, omdat My Wese juis voorgestel moet word, om die liefde tot My te kan opwek wat Ek van My skepsele verlang. En hierdie liefde kan slegs aan `n hoogs volmaakte Wese geskenk word, wat nie die geringste onvolmaaktheid in Hom het nie.

Dit en waarom My eerste geskape gees geval het - is slegs aan My bekend, maar dit is ook aan u, sover u in staat is om dit te begryp, duidelik gemaak. Maar as u My Wil daarmee in verbinding bring, wat elkeen die hoogste geluksaligheid wil besorg, dan is dit van so 'n kras genre, (soort) dat slegs `n onontwaakte gees, `n suiwer verstandelike denke kon versin. Want My Wil is goed en sal nimmer iets teenoorgesteld teweegbring nie, Hy sal homself steeds net volgens My Liefde kan uiter, dus in geen geval die val van die eerste wese Self bestem het nie, maar egter elke wese ook met sy vrye wil gelaat het hoe hy hom ook dan gebruik. 

Omdat Ek van die ewigheid af op die hoogte was daarvan en nou ook My heilsplan daarop kon opbou, omdat Ek gesien het met welke haat hy My nou sou weerstaan, het hy nou My teenpool geword, maar wat My nogtans help met die verlossing van die enorme groot aantal van My wesens, al is dit ook teen sy wil. Want een ding kon Ek nie doen nie: Om kinders vir My te skep, omdat die vrye wil van die wese self daartoe werksaam moet word. En dit was vanaf die begin My plan gewees, waarvoor die val van My eerste wese in die diepte egter nie noodsaaklik was nie, want waarlik, Ek het nog baie moontlikhede gehad om die doel wat Ek Myself gestel het, te bereik. En gevolglik sou Ek nie Self iets gewil het wat `n sonde sou wees teen My Self nie, waarvoor Ek dan die wesens `n eindelose lang gang in ellende sou laat gaan het om weer dit te word wat hulle in die allereerste begin was.

So 'n voorstelling van My Oerwese, wat slegs in die hoogste volmaaktheid kan skep en vorm, is vals en sal steeds weer as vals gebrandmerk moet word. Want in die diepste Liefde, in onoortreflike wysheid, het Ek vanuit My Mag alles geskape wat is. En dit alles bewys ook My volmaaktheid, want Ek skep niks sonder sin en doel nie en wil daarom ook as hoogs volmaak gesien en bemin word.

AMEN

Voortsetting van 8859. (`n groot dwaling word reggestel)

B.D.8860 - 25 September 1964

Ek kan u nie in die dwaling laat voortgaan nie; u wat die opdrag aanvaar het om die waarheid te verbrei en u hiervoor in te stel, moet daarom in die eerste plek weet waar dwaling binnegesluip het. U sal ondervind dat mens alle geloofspunte sal ontsenu en dat u dan sal moet vasstaan, wat u ook kan doen as u self in die besit van die waarheid is. Dan sal u ook slaag om elke teenwerping te weerlê, want Ek Self sal u die woorde in die mond lê, wat Ek egter slegs dan kan doen wanneer Ek in u die wil sien om slegs die suiwerste waarheid te verdedig, en u sal dan ook geen mens hoef te vrees wat u geloof aan die wankel wil bring nie.

Daarom onderrig Ek u tot in die kleinste en maak u opmerksaam waar die dwaling binnegesluip het, steeds hiermee rekeninghoudend, dat u eens u standpunt daarteenoor moet bepaal, maar u sal ook kan standhou. U sal u nie laat bangmaak nie, maar steeds met My Woord die teenstander verslaan, wanneer u op teenspraak stuit. Want Ek sal u nie sonder hulp laat nie. Ek ken elke vraag en Ek sal dit vir u beantwoord, sodat u nooit verleë sal wees om `n antwoord te gee nie.

Steeds moet u die mense vra of hulle niks anders as die suiwer waarheid begeer nie, want slegs dit is maatgewend. Die verlange na die waarheid is nog te min onder die mense aan te tref, hulle vra nie innig genoeg om beskerming teen elke dwaling nie, om welke rede hy ook dus kan ingryp vir wie hy homself in ag moet neem. Die mense dink egter almal dat hulle die waarheid begeer, maar dan sou daar egter geen dwaling by hulle kan binnesluip nie, want Ek behoed waarlik elkeen wat My Wil dien in die verbreiding van die waarheid. 

U egter, wat die egte waarheidsverlange besit, sal agterdogtig word sodra u `n dwaalleer ontdek, en dan hoef u uself slegs met My in verbinding te tree en Ek sal u altyd opheldering gee hoe so 'n dwaalleer kon ontstaan het en waaruit dit bestaan. Daarom is die gebeure van die skepping op so 'n manier aan u duidelik gemaak, dat u die Liefde, Wysheid en Mag van u God en Skepper as grond daarvan getoon word, sodat u nou ook nie meer aan Sy volmaaktheid sal kan twyfel nie. 

AMEN

Voortsetting van 8860. (het God die val veroorsaak?)

B.D.8861 - 26 September 1964

Alles is aan u duidelik gemaak met oorgrote Liefde, wat onbegrens is en Haarself aan elke skepsel skenk, ook aan die eens van My afgevalle skepsele, want Liefde kan nie vergaan nie, Sy volg die verlorenes in die diepte en poog om hulle weer te beweeg om terug te keer. Daarom het Ek u ook die skeppingswerk so beskryf, dat Ek ook die eerste wese met grenslose Liefde omvou het, dat Ek My verheug het in sy geluksaligheid en aan wie Ek nimmermeer My Liefde sou onttrek het as hy dit nie vrywillig sou afgewys het nie.

Maar Ek het u ook duidelik gemaak waarin die vrye wil bestaan, dat die wese homself kon verander en uit die ewige ordening kon stap, en dat dit nie verhinder kon word nie, omdat hy `n vrye wil gehad het, om homself uit My wet van die ewige ordening te verwyder. Die uitstap uit My wet was die sonde, waartoe Ek egter nimmer `n wese gebring het nie, aangesien dit in stryd is met My Liefde. 

Ek Self is in My diepste Wese goed, in My is daar niks wat teen die wet gerig is nie. Ek kan ook geen enkele wese haat nie, Ek sal hom voortdurend met My Liefde volg, maar Ek kan nie die wese wat teen My gesondig het, die geluksaligheid besorg nie. Ek sou dit ook nie kan beweer dat dit My Wil was dat die eerste wese geval het nie. U ken My nie in My oorgrote Liefde en Barmhartigheid nie, wat geen harde woord spreek nie, ook al is u skuld hoe groot. Ek konstateer slegs wat in ooreenstemming is met die feite, sonder om egter toornig te word, want My Liefde is groter as My "toorn" - en wat Ek doen volgens My heilsplan van die ewigheid, geskied altyd net uit Liefde wat tot in alle ewigheid na u toe uitgaan.

Wie derhalwe van mening is dat Lucifer moes val om dan vir My `n welkome werktuig te wees, om vir My as teenpool te dien, - wat My sedert die ewigheid bekend was met die voorbeskikking van die wese - want hierdie wil was - omdat hy vry was, teen My gerig, sodat Ek gevolglik My heilsplan op hierdie wil kon opbou. Dat `n wese so totaal kon verander wat volmaak geskape was, dat hy `n haat teen My kon opbou wat onmeetlik diep was, dit is nie aan My, wat die LIEFDE Self is, toe te skryf nie. Ek het ook nie die wese aan My Liefde onttrek nie, omdat haat `n nie-goddelike eienskap is, wat nooit `n plek in My kan vind nie, wat as gevolg van die vrye wil, homself eindeloos ver van My kon verwyder - ook tot die diepste haat kon omslaan. Dit beteken dus nie dat die haat in My aanwesig is nie, dat Ek alles, sowel die goeie as die bose in My het nie. Alles wat in My is, bevind homself in die goddelike orde, slegs hy wat homself van My verwyder het, bevind homself ook buite die ewige orde.  

U, mense moet begryp dat dit onwaar is om te dink om in My ook maar die geringste verkeerde ordening te kan ontdek, want dan is Ek nie volmaak nie, wat nou eenmaal slegs die goeie in die hoogste volmaaktheid kan wees. Dat met My oneindige Liefde ook die geregtigheid saamgaan, is wel die aanleiding tot allerlei nood en lyding wat u mense aanbetref, wat Ek egter baie graag ver van u verwyderd sou wil hou, wanneer u dit sal toelaat deur die korrekte rig van u wil.

En so ook het die verwydering van My eersgeskape wese mateloos toegeneem en moet sodoende die afstand van My af aan homself toeskryf, wat Ek terwille van die geregtigheid nie na goeddunke kan verminder nie, maar hy sal vir My en My heilsplan die teenpool bly totdat sy uiteindelike verlossing ook kan plaasvind. Daarom het Ek u die skeppingsdaad so verklaar, sodat u nie in `n verkeerde gedagtegang beland nie, wat u sal laat twyfel aan My hoogs volmaakte Wese, wat alles buite Hom geplaas het in die diepste Liefde. En waar liefde is, kan `n slegte gedagte nooit `n wese voorbestem om te val nie, `n gedagte wat nooit van My kon uitgegaan het nie, omdat Ek hoogs volmaak is. 

AMEN

Voortsetting van 8861.  (`n groot dwaling word reggestel)

B.D.8862 - 28 September 1964

Alles wat u terneerdruk, moet u aan My oorgee en Ek sal u troos en innerlike rus besorg, want vir My is niks onmoontlik nie. Dit is vir My ook nie onmoontlik om u die korrekte verklaring te gee waarom Ek dit nie verhinder het dat vergissinge in sulke gewigtige vrae binnegesluip het nie, soos hierdie van die "val van die geeste", wat My en My skeppingsdaad op `n ander wyse weergee as wat Ek dit vir u duidelik gemaak het.

Steeds word die vraag gestel waarin die "bose" sy oorsprong vind, en of Ek alle goeie en slegte eienskappe in My het. Met hierdie vraag was al te veel menslike dinkwerk verbonde gewees, aangesien die mense, steeds uitgaande van hulleself, `n gevolgtrekking oor My Wese getrek het, daarby egter nie oor die stuur van die suiwer waarheid nie, inteendeel om homself `n uitleg oor My Wese te gee en toe al het die inwerking van My teenstander begin. So het u reeds die rede dat `n dwaling in die goddelike openbaringe ingang gevind het.

Sodra die beskerming teen verkeerde denke afgesmeek word, kan dit nie gebeur dat so 'n dwaling binnesluip nie omdat Ek tot geen leuen in staat is nie; maar die leuengees beantwoord eerder aan die menslike denke, want hy het dadelik toegang tot die verstand van die mens, Ek kan My egter nie teenspreek nie. 

En omdat Ek nou die waarborg het dat die, bede om beskerming teen dwaling, steeds hierdie "opskrywing" voorafgegaan het, aangesien dit nou ook die tyd van die einde is waarin Ek `n liggees na die aarde gestuur het, wat My bestuur en werksaamheid in alle waarheid aan die mense moet verkondig; so bly dit nou slegs oor, om "hierdie geskrifte" as teenoorgesteld synde aan die onware voorstelling (oor My) te verwerp, of dit volledig te erken. 

U, mense kan na eie goeddunke beslis of u My as hoogs volmaak wil erken, of dat u My vir uself voorstel met tekortkominge en dus ook met die slegte eienskappe behep is. Dit staan u mense vry wat u wil aanvaar, want `n misvatting is slegs in weinige gevalle reg te stel. Daarom sê Ek: beproef alles en behou die beste. Maar dat daar dwaling binnegesluip het, is verseker, en daarom sal daar weer `n groot verlange na die waarheid onder mense moet oorheers om in te sien wat volgens die reine waarheid is. En weer is daar maar `n klein aantal wat die suiwerste waarheid begeer, wat dan egter ook sal weet waar die menslike verstand by betrokke was, sodat die innerlike stem oorstem word. - Daarby kom dan nog die menslike verwesenliking, waar die verstandelike denke weer daar tussenbeide kom - en die goddelike openbaring gedeeltelik waardeloos maak. Om as dwaling herken te kan word, stel dan egter steeds net die verlange na die waarheid voorop. Daarom het Ek My profesieë waar gemaak om dit in elke eeu steeds weer te reinig wat opheldering nodig het. Daarom sal daar ook nou weer twee rigtings ontwikkel, en weer sal dit gaan oor "meelopers" – of dit vir hulle oor die suiwer waarheid gaan.

Dit gaan vir hulle steeds daaroor dat alles wat uit My ewige orde tree, nie meer ooreenstem met My Wese nie, dat alles in sigself verander in die teendeel, dat slegs Ekself My egter in die ewige orde kan beweeg, dat daarom ook die mens wat homself egter slegs deur sy verstand laat beheers, homself reeds buite My wet bevind - en hom invloed verleen wat eweneens buite die ewige orde staan. En daarom weet u nie hoe hoog Ek u versoek ag om te bid om uself teen dwaling te laat behoed nie, want hierdie bede waarborg ook waarlik die beste resultaat. En ook die probleem moes eens ter sprake kom en daarom is "niks toeval" nie. Alles is voorbestem om daaroor opheldering te kan gee, wat noodsaaklik is omdat elke dwaling `n gevaar is vir die geestestoestand van die mens. Dog wie `n verlange na die waarheid het, die neem ook aanstoot aan die (dwaal) leer. Hy sal dit verwerp as `n onwaarheid, hy sal dit ondersoek en die beste behou. Maar Ek kan geen mens met dwang daartoe bring om te vra nie, want die versoek om beskerming teen dwaling moet hy self van binne-af na My omhoog stuur. Waar die verlange na die waarheid egter so in die hart veranker lê, daar is ook die waarborg vir die waarheid gegee. En hierdie waarheid moet verbreiding vind, omdat die einde naby is. AMEN

Hoe ontstaan die Bose?

B.D.8863 - 2 Oktober 1964

Sodra u mense u God en Skepper in My sien, sodra u die korrekte verhouding met My tot stand gebring het, naamlik van `n kind met die Vader, staan u ook in die korrekte verhouding tot My, dit wil sê, u sal vervul wees met diepe deemoed en u sal wag om deur My aangespreek te word, wat Ek niemand van u sal weier wat op die korrekte wyse tot My bid nie - waarvoor die diepste ootmoed onherroeplik nodig is, want aan die ootmoedige skenk Ek My barmhartigheid. 

U mense moet u egter vir My aanspreking oopstel, u moet elke gedagte wat in u opkom, na `n innige gebed, as `n antwoord van My sien. Want u kan dan onmoontlik iets anders dink as wat dit My Wil is, omdat Ek u belowe het dat u maar net op die goeie manier, dit wil sê, in gees en in waarheid tot My moet bid, sodat Ek u gebed kan hoor en verhoor.

Tog hoef u nie op ongewone resultate te reken, dat u My nou hoorbaar verneem nie, maar elke gedagte wat na innige gebed in u opkom, is My antwoord. En u sal dan waarlik maar net goeie gedagtes hê, wat nie uit `n ander bron kan ontspring as dan uit die van Myne. U moet steeds bedink dat Ek weet wanneer u gedagtes op My gerig is en dat geen gedagtes van die vyand u dan kan tref nie. U moet weet dat Ek vir u lief is wanneer u hierdie houding tot My het en nou kan Ek u gee na die mate van rypheid van u siel - of Ek My hoorbaar kan uiter, wat tog in `n heel enkele geval moontlik is. Wanneer Ek My egter hoorbaar kan uiter, is elke dwaling uitgesluit. Want dan klink dit in u soos `n helder klokkie, - u word oorgelukkig wanneer u My Stem so verneem. En Ek kan u dan openbaringe laat toekom van die diepste wysheid en u kan sulke openbaringe sonder beswaar glo en dit sal u geloof besorg. 

Nou moet dit egter net in die oog gehou word, dat die mens homself verstandelik besig hou met probleme en dat sy verstand `n verkeerde weg kan gaan, waardeur die teenstander die moontlikheid gegee word om tussenbeide te kom - en die mens dan ook wel `n stem hoor, wat hom egter nie gelukkig maak nie, maar `n ligte onbehae in hom opwek. En hierdie stem los dan die probleem so op, soos wat dit met die wil van die mens ooreenkom. Daarom is dit reg en nodig om by sulke vrae dringend te bid en dat u die versoek om beskerm te word teen dwaling, vroeër na My opstuur, omdat hierdie bede u teen die werksaamheid van die teenstander behoed. Dan maak die mens homself gereed vir die antwoord wat hy dan ook van My Self kry, aangesien die versoek die teenstander wegdring. 

En juis die vraag: Of die bose ook van My uitgegaan het, hou u mense ook vandag nog besig, net soos in die tyd van die openbaringe daaroor. Ek kan u egter steeds maar net sê dat Ek geen slegte gedagtes in My kan oorweeg nie, dat alles slegs goed kan wees wat van My uitgegaan het. Hoe het die bose dan in die wêreld gekom?

In die denkvermoë van die wese het u die verklaring. Want hy was vry, en kon dus die goeie gedagtes wat van My die wese toegestraal het, in vrye wil verander. En vrye wil beteken om homself na alle rigtings te kan ontplooi. Dus is die bose gebore in die vrye wil. Hulle was nie voorheen so nie! Dit is `n produk van die vrye wil. Dit is omdat die denkvermoë van die wese hom geen beperking opgelê het nie, `n skepping van hom, wat van sy mag blyke gegee het teenoor My en My Wil, wat dus - aangesien hy die gawe gehad het om te kan skep, nou ook die "bose" skep, dat dit aan hom te wyte was, wat hy in die wêreld gebring het en daardeur dus `n onrein wese geword het.  

Steeds wil u My, as die volmaakste Wese, die bose ten laste lê, wat nooit in My `n plek sou kon vind nie. Dat My teenstander egter self sy herkoms in die bose gevind het - dat hy sy denkvermoë binne homself tot boos laat word het, omdat hy homself verwyder het uit die stroomkring van My Liefde en wat as `n "uittrede" uit My ordening van die ewigheid was, dit kan u nie vir uself voorstel nie. Dat hy, wat presies soos Ek, `n selfstandige wese was en wat hom van My uit die toegestraalde goeie gedagtes uit eie vrye wil verander en dit wel verander het, kan beskou word as die begin van die sonde teen My. Want Ek het alle wesens die vrye wil gegee, Ek het alle wesens met `n denkvermoë toegerus.

Hoe het dit dan gebeur dat nie alle wesens hulle vrye wil en hulle denkvermoë op dieselfde wyse gebruik het nie? Hyself was die een wat die bose uit homself voortgebring het, wat daarmee begin het, dat hy in homself `n verkeerde liefde gevoel het, dat hy My die krag misgun het en daaruit het dan al die bose voortgekom - maar wat die oorsprong in homself het, omdat hy sy denkvermoë verkeerd gebruik het, wat Ek egter vanweë die wilsvryheid nie kon verander nie, maar van My uit het daar geen verkeerde gedagtes na hom toe gegaan nie.

U moet steeds bedink dat die wese "Lucifer" iets anders was as die wesens, voortgebring deur die wil en die krag van ons beide, maar dat Ek vir My as `n ewebeeld in hom geskape het, `n wese, wat presies so was soos Ek Self en dat Ek ook die groot skeppingsmag aan hom gegee het en dat dit derhalwe ook uitermate goed was. Maar die enorme aantal van die uit ons voortgekome wesens het hom arrogant gemaak, en hierdie verwaandheid het sy denkvermoë tydelik vertroebel en dit was al `n geringe opwelling van eieliefde wat teen My Wese gerig was.Daarom sê Ek: Wie sy eie weg gaan buite My, hy verkeer nie meer in My orde nie. Die wese Lucifer - het met My gebreek en alles in hom verander tot "om in die grond sleg te wees." Hy het uit homself alle slegte eienskappe laat ontstaan en het hulle te voorskyn gebring. U kan steeds maar net sê: Hy, as ook `n mag gelyk aan My, het die bose in die wêreld gebring - egter nie dat Ek ook die bose in My sou gehad het en op die wesens sou oorgedra het nie. Want die feit dat daar ook nie-gevalle wesens was, moes u oortuig het dat hierdie denkvermoë nie tot die val sou hoef te gelei het nie, maar dat daar egter vir My teenstander baie middele ter beskikking gestaan het om sy aanhang netso tot `n val te bring. 

Reeds die feit dat Ek, as die hoogste Wese, nie vir hulle sigbaar was nie, maar hy egter, wat in alle volheid van lig gestraal het en hulle hom as hulle God erken het, nieteenstaande die helderste lig, was `n rede tot verval, en dit het homself oor ewige lang tye uitgestrek. 

Dus kon hy nie as "onsuiwer" gees deur My geskape gewees het nie, en kon die slegte eienskappe homself langsaam ontwikkel - maar nooit het dit hulle oorsprong in My gehad nie, daarenteen in hom, wat net soos Ek, magtig was – maar dat hy wel `n begin gehad het - wat hy baie goed geweet het. En so het die bose toe ook begin toe die verval van die geeste van My begin het. Tot dan was alles egter volmaak en dus het ook hy in alle volmaaktheid uit My voortgekom, wat egter nie uitgesluit het dat hy sy begaafdheid anders kon gebruik het as wat My bedoeling was nie. 

En dit het dus sy "denkvermoë" tot stand gebring, wat Ek egter nie beskik het nie, omdat daar van My af na hom toe altyd maar net goeie gedagtes toegestroom het. En steeds weer wys Ek u op die ontsettende groot aantal van nie-gevalle wesens, wat eweneens `n denkvermoë gehad het, maar wat egter in Lucifer die misbruik van kragte ontdek het. Hy, wat die bose na die wêreld gebring het en Myself aan hulle as verantwoordelik voorstel omdat Ek die bose in My sou gehad het en hy dan so ook die mense wat daarvoor ontvanklik is, altyd op `n dwaalspoor kan bring.

AMEN

Oor die vraag: Waarvandaan het die Bose uitgegaan ?

B.D.8882 - 14 November 1964 

Ek wil u help in alle geestelike nood, want u bevind uself in geestelike nood as u die suiwer waarheid moet verdedig en self nie weet of u denke korrek is nie. Net soos u, het My kneg* homself eens met hierdie vraag so tot My gewend. Dog `n lang debat het die probleem voorafgegaan waarby bostaande gedagte oorweeg was. Dus het die mens vir homself vooraf al `n mening gevorm voordat hy hierdie vraag aan My voorgelê het. En hierdie vraag was so beantwoord soos wat die menslike verstand dit uitgedink het. En omdat hierdie vraag hoogs belangrik was en van die beantwoording daarvan ook die laaste diepste geheim afhanklik was, naamlik My Volmaaktheid, het My teenstander `n maklike spel gehad om die antwoord op sy manier aan hulle te gee. *(Jakob Lorber. Opmerking van die Hollandse uitgewer)

Hy kon telkens tussenbeide kom, sodra hierdie vraag opgebring word, want dan spreek Ek nie meer Self deur My kneg nie, maar hy leen vrywillig sy oor vir die teenstander, waarteen Ek niks kon doen nie, omdat dit die vrye wil was wat aan My teenstander voorrang verleen. Hierdie voorstelling is moeilik te glo, aangesien My kneg homself heeltemal aan My ter beskikking gestel het. Hy moes egter nie vooraf `n kwessie, wat suiwer menslik beantwoord was, bespreek het met sulke gespreksgenote by wie My teenstander nog kon binnekom nie. Die antwoord was dus al deur die ander gegee, terwyl My antwoord sag in sy hart weerklink het, wat hy ewenwel nie aangeneem het nie. Want die gedagte dat die bose ook van My “uitgegaan het" lê by hom veel eerder voor die hand, as die gedagte dat die teenstander self die bose in die wêreld gebring het. En wanneer `n mens die ware verlange na die waarheid het, sou hy onmiddellik die ongeloofwaardigheid ingesien het van wat as geestesproduk aan My kneg toeskyn. Want die absurditeit dat leuen en waarheid, haat en liefde, dus alle teenstellinge hulle oorsprong in My het, wat vir elke denkende mens aanleiding moes gewees het om die goddelike oorsprong van hierdie openbaringe in twyfel te trek. 

Dit geld slegs vir die openbaringe oor die "oorsprong van die bose". Dit moet steeds met die gedagtegang van die mens in verbinding gebring word, wat hierdie probleme oordink. Dat daar egter met verloop van die tyd ook baie veranderinge ontstaan het, kan ook nie ontken word nie; om welke rede Ek steeds weer `n suiwering moet aanbring, omdat deur sulke wysiginge, ook `n verandering van die sin ontstaan het. Hierdie wysiginge kan egter nooit vir My kneg ten laste gelê word nie, maar het in die loop van die tyd tot stand gekom.

En soos Ek u steeds weer sê dat die doel van My teenstander is en bly om u in My Volmaaktheid te laat twyfel, om u te verhinder om My u volkome liefde te besorg, dan sal u ook begryp dat hy homself van elke mens, wat lou en onverskillig is, en wat dus nie so nou met die waarheid omgaan nie, bedien om die doel te bereik. En steeds weer is daar mense te vind wat wil saamwerk, wat nie geskik is daarvoor nie. 

Wanneer dit egter om sodanige vrae gaan waarby u mense op `n dwaalspoor gebring word, dan moet Ek ingryp en weer mense kies wat My in getrouheid en nougesetheid sal dien. Ek moet dan My Wese so aan hulle voorstel soos wat dit is, sodat hulle My ook kan liefhê uit heel hulle hart en met heel hulle siel. Dan moet Ek ook dwalinge regstel wat `n gevaar inhou, want geen dwaling bly sonder gevolge nie. En wie in `n dwaling verstrik raak, sal moeilik wys kan word daaruit en hy sal nie kennis aanvaar wat hy moet glo nie - en uiteindelik sy geloof heeltemal verloor.  

Ek het u egter die belofte gegee dat Ek u sal binnelei in alle waarheid in. En so ook sal u opheldering ontvang, wanneer u ernstig daarvoor vra en die weg neem na My, wie alleen vir u die waarheid kan gee, wat u met My verbind in alle ewigheid.

AMEN

Voortsetting van 8882. (Hoe ontstaan die Bose)

B.D.8883 - 18 November 1964 

Wat u ookal mag terneerdruk, kom met al u sorge na My toe; want slegs Ek kan u help en Ek sal u ook help sodra u uself aan My toevertrou. Maar Ek verlang van u `n vaste geloof in die waarheid van dit wat u deur My Gees verneem het. Want slegs die sterkte van u geloof stel u in staat om My onvoorwaardelik te vertrou, sodat Ek u niks anders as die suiwer waarheid kan aanbied nie. Maar as u die waarheid ingesien het, is dit ook u plig om dit uit te brei. Want niks is gevaarliker as om `n dwaling te duld, wat onvermydelik `n groter dwaling tot gevolg sal hê nie.

Want die dwaling is die middel van die teenstander om u na benede in die duisternis te trek. Ek wil egter dat die suiwer waarheid ingang vind, en het My dienare die opdrag gegee om vir hierdie, deur hulle ingesiene waarheid, op te kom, om dus elke dwaling uit te roei, want slegs die waarheid lei na die voleinding. En die waarheid is en bly vir ewig: Dat u almal uit My Liefde voortgekom het en daarom ook in alle volmaaktheid, dat u self egter uit die ordening getree het en gevolglik sondig geword het.

Steeds weer sê Ek vir u dat My teenstander, wat eens as My ewebeeld geplaas was as hoogste liggees, deur sy verval van My, eerste die sonde in die wêreld gebring het; dat Lucifer dus, wat as My ewebeeld met gelyke skeppingsmag toegerus was, op grond van hierdie mag die sonde uit homself voortgebring het; dat die sonde vooraf in geen enkele wese aanwesig was nie en dit daarom absoluut foutief is dat Ek Self in My die suiwer teenstellinge sou hê. Dan sou Ek nie volmaak gewees het nie en sou ook nimmer die volmaakte kon geskep het nie. Juis soos wat Ek slegs die goeie, die goddelike in My het, net soos  watdie Liefde die vernaamste beginsel was, het Lucifer presies net so, na sy sondeval, die bose in homself. Alles in sy wese het totaal verander, hy het aartsboos geword, hy was deur sy haat gedrywe, en sy wese was maar net leuens en heeltemal van die waarheid afgewend. 

Maar nooit as te nimmer kan u in My leuens en waarheid, duisternis en lig, haat en liefde, dus al die teenoorgesteldes aanneem nie, want dit sou nie ooreenstem met `n volmaakte Wese, Wie se oersubstansie LIEFDE is. Al hierdie eienskappe kleef wel die mense aan, en dit is die gevolge van die afwysing van die krag van My Liefde. Wanneer Ek `n wese volmaak geskape het, dan beteken dit dat hy geheel en al in My ewige ordening verkeer en hy sou hierdie ordening vir ewig nie omver hoef te werp nie.

Maar daar was `n tweede mag aan die werk, wat in dieselfde mate haar krag negatief gebruik het en hierdie negatiewe krag ook op wesens oordra het wat afgeval het, wat dus die aanstraling van My Liefde afgewys het en hulleself daardeur by die mag geskaar het wat alle slegte eienskappe oorgedra het op hierdie wesens. Dit alles was die gevolg van die afval van My, wat Lucifer ten laste gelê moet word, want in My is waarlik niks teenstrydig aanwesig nie - aangesien Ek andersins geen God van Liefde genoem kan word nie, as haat reeds in My veranker sou wees; en ook sou Ek geen God van waarheid gewees het, as leuens homself tegelykertyd in My bevind het nie. 

U, mense moet tog helder dink, u spreek iets uit wat nie met die beeld van God ooreenkom nie, wat Ek van die ewigheid af is en sal bly: `n Hoogs volmaakte Wese, wat in alle volmaaktheid werk en kon skep, wat geen onvolmaakthede in Hom het nie, Wie se Liefde geen einde het en ook na die gevalle wesens sal uitgaan tot in alle ewigheid. Dat My teenstander, wat eweneens magtig was, sy mag so sou misbruik het om sodoende `n wêreld te skep wat teenstrydig was aan die wêreld van suiwer geeste - dit kon hy wel doen, omdat sy vrye wil alle eienskappe nagestreef het wat in stryd was met My volmaakte Wese, en hy het dan al hierdie eienskappe oorgedra op die leër van afgevalle geeste.

Waar Ekself dus suiwer Waarheid is, daarteenoor het hy die leuen geplaas. Waar Ek Liefde skenk, daar bring hy haat voort. Waar Ek lig gee, daar versprei hy duisternis. Hy plaas alle goeie eienskappe, wat in die goddelike veranker was, om in die bose, en sy invloed het sterker geword, hoe meer die wesens hulleself teen die straling van My Liefde verset het. Uit hom het al die bose voortgekom en die mense is min of meer met sy erflike kwale belas. Die hele aardse wêreld is `n wêreld van weerstand teen My, maar wat My oneindige Liefde eenmaal sal breek.

Want dit moet u weet, dat Lucifer eens die geluksaligste wese was, in alle volmaaktheid geskape en ook eindelose tye in hierdie geluksaligheid gebly het. Dat hy egter toe hy My Liefdeskrag afgewys het en die bose uit eie beweging geskape het, as gevolg van sy mag, en hy nou My teenpool geword het. En almal wat hom gevolg het, het sy slegte eienskappe oorgeneem en My teenstand gebied. En die afwysing van die krag van My Liefde het tot gevolg gehad dat hulle hulleself verhard het, tot materiële skepping omvorm was en `n eindelose lang gang deur die skepping sou moes gaan om nou, as mens, te stry teen alle nie-goddelike eienskappe, wat deur Lucifer op die gevalle wesens oorgedra was.  

En nou kom dit daarop neer of hulle die aanstraling van Liefde weer vrywillig sal aanneem, want My Liefde is almagtig en Sy sal eenmaal bereik dat elke wese haarself sal oopstel en My Liefde sal begeer, wat egter ook aan die geluksaligste wesens behoort wat nou ook hulle doel bereik het, naamlik om My kind te geword het wat nooit meer van My af sal weggaan nie, wat homself weer met My verenig het en weer volmaak is, soos wat dit van die allereerste begin was.

AMEN

Voortsetting van 8883. (waarvandaan die Bose uitgegaan het) 

B.D.8884 - 11 November 1964

Ek kan geen dwaling duld nie, maar steeds moet u uself as `n geskikte opnamehouer vir My beskikbaar stel, waardeur Ek die suiwer waarheid na die aarde kan lei. Daarom is Ek ook aan wette gebonde, want My teenstander eis dieselfde reg op. Dog slegs met die onderskeid om u mense, in die dwaling te verstrik. En alhoewel Ek die mag oor hom het, wend Ek dit tog nie aan nie. Ek laat dit aan die mens self oor hoe hy homself teenoor die dwaling instel. Maar steeds sal Ek hom daartoe beweeg om homself grondig besig te hou met die dwaling. Want hy moet elke opvatting ondersoek, hy moet oor alles nadink, maar nie blindelings aanneem wat hom as "waarheid van My" aangebied word nie; want steeds weer kom My teenstander tussenbeide waar daar maar geleentheid vir hom gebied word. Dit is nie Ek wat u `n verkeerde denke binnelei nie, Ek sal elkeen wat ernstig die waarheid begeer, dit ook besorg, maar Ek kan dit nie verhinder wanneer u aan sy influisterings gehoor skenk nie. 

En so ook kon Ek hom nie belet om `n totaal valse voorstelling te gee oor My eintlike Wese nie. U het dit ook aangeneem, omdat u hierdie vraag al dikwels self aan hom gestel het en hy dit dus vir uself in u gedagte beantwoord het om u op `n dwaalspoor te lei, en dit is juis hierdie belangrikste vraag: "Van waar het die bose uitgegaan" – sal hy dit vir u so beantwoord soos u dit self sou wil hoor, maar baie afwykend van die waarheid. En Ek moes eers `n suiwer opnamehouer vul om u alle gebeurtenisse van die skepping uitvoerig te verklaar. Ek moes trag om dit vir u te motiveer, dat Ek as hoogs volmaak gesien wil word. Ek moes aan u mense bewys dat Ek u weer Self aanspreek om nou ook hierdie dwaling reg te stel, wat van My `n valse beeld gegee het, `n beeld, wat menslik gesproke, My Wese met menslike swakhede en gebreke laat sien, dus om onvolmaak te wees. 

Maar ook nou weer sal slegs die mens hierdie regstelling aanneem, wie se wil ernstig na die waarheid verlang. Meestal hou die mens egter `n vergissing as uitgesluit, omdat My kneg (Jakob Lorber) My heeltemal toegewyd was. En tog het My teenstander nog `n maklike spel gehad, deurdat hy die misverstand beïnvloed het, wat hom vooraf al `n verklaring gegee het en My nie ernstig om beantwoording van juis hierdie vraag versoek het nie, wat buitengewoon belangrik was en van die begrip van die Wese van die Godheid `n sodanige valse beeld gegee het, dat dit toe moeilik was om aan My volmaaktheid te glo. En dit is ook aan elke mens afsonderlik oorgelaat om vir homself `n beeld van My te vorm volgens sy eie wil. Maar hy moet opmerksaam gemaak word op `n dwaling wat hom totaal verkeerd laat dink. Hy kan nie vir `n bewys vra nie, maar hy sal dit glo as hy My trou toegedaan is en steeds net na die waarheid streef. 

AMEN

God se Woord is die Waarheid (Jakob Lorber) 

B.D.8909 - 10 Januarie 1965

U hoef nie te twyfel aan die geestelike leringe wat u van My ontvang nie, want Ek laat dit nie by eenvoudige beweringe nie, maar Ek motiveer alles en dit moet u die oortuiging gee dat u in die waarheid onderrig word. Maar Ek weet dat u op weerstand stuit, en dit sal My aanleiding gee om u `n bewys te besorg soos wat Ek dit al eenmaal gedoen het, deurdat Ek u op `n ander verklaring (deur Gottfried Mayerhofer) gewys het, wat dieselfde probleem aangeroer het. En deur hom, My skryfkneg, sal u `n lig ontvang. (Schopfungsgeheimnisse blz 91).
Omdat u uself in die laaste tyd bevind, gee Ek u daarom die volle waarheid, wat u sonder beswaar sou kan verbrei, met die wenk dat niks onveranderd bly, sodra dit onder die mensdom kom nie, wat self nog onvoltooid is.

En u kan glo dat ook die werk van Jakob Lorber `n verandering ondergaan het, en daarom nie meer suiwer bewaar gebly het nie. Bowendien was My kneg ook maar `n mens, wat homself kon vergis het en ook gedwaal het, toe alleen sy verstand `n probleem probeer oplos het, omdat My teenstander toe sy verstand kon beïnvloed het.

Hy het wel onder My beskerming gestaan en hy het waarlik vir die wêreld kennis nagelaat, sodat hy wel die grootste siener en profeet genoem kan word. Maar sy vrye wil moes Ek hom laat, wat slegs die aanleiding was dat die teenstander tussenbeide kon kom, anders sou hy nie so 'n duidelike teenspraak, kon laat ontstaan soos wat hom by die beskrywing van My Wese voorgedoen het nie, naamlik dat - alle teenstellinge in My aanwesig sou wees.

Maar Ek sal My beskerming van geen enkele ontvanger van My Woord weerhou, wat waarlik worstel oor die korrekte insig, wat steeds net die suiwer waarheid te wete wil kom en verbrei nie. En dit moet vir u voldoende wees en u versterk in die stryd teen die dwaling, want Ek sal met u gaan en u ook nog die bewys van u korrekte denke laat vind.

AMEN

Die Wet van die Ewigheid

B.D.8910 - 12 Januarie 1965

Ook daaroor wil Ek u `n verklaring gee, want selfs die geringste twyfel verhinder u om volgende opvatting reg te stel: Dat die bose van My af in die wesens gelê was. Ek het nimmer die bose geskape nie, maar Ek het sedert die ewigheid geweet dat die bose in die wêreld van die afgevalle geeste ingang sou vind.

Ek het van die ewigheid af geweet dat Ek ook as die herkoms van die bose aangesien sou word, omdat Ek van die ewigheid af weet met welke leuens My teenstander teen My sou stry om die terugkeer na My teen te gaan. Maar Ek stuur die mense steeds weer `n Lig wat hulle opheldering oor My Wese moet gee. En daar sal ook steeds weer ligdraers van bo na die aarde kom om juis hierdie opvatting reg te stel. My Wese is van die ewigheid goed en is nie in staat om ooit `n bose gedagte op My voortgebringde skepsele oor te bring nie. Dit moet eerstens vir u gesê word, sodat u self nie aanneem dat u met alle slegte eienskappe en begeertes deur My geskape was nie, want ewige tye was u so innig met My verbonde en u het in hierdie toestand niks geken wat teen die goddelike kon ingaan nie. U was van gelyke wil as Ek, sodat u die krag van My Liefde onbelemmerd kon ontvang en daardeur onbegrensd geluksalig wees.  

Toe My eersgeskape gees Lucifer of ligdraer nou egter van My verval het en u almal dus die wilsproef moes aflê aan welke Heer u die voorkeur sou gee; toe u uself egter in vrye wil moes uitgespreek het, moes u ook self kon kies tussen goed en kwaad. U moes weet dat die bose van My teenstander uitgegaan het, terwyl van My maar net goeie gedagtes na u toe kon toestroom. Dus het Ek u die Lig gegee: Die vermoë om tussen goed en kwaad te onderskei. En in die helder lig sou u dit kon insien waar die bose vanaf uitgegaan het. Ek het wel die bose geduld, omdat dit nodig was vir die beslissing van u wil, maar het die bose nooit goed genoem nie. En so moes die wese ook `n begeerte kon bevredig, wanneer hy daarna verlang het, selfs al was hierdie begeerte boos. Netso moes die verlange om goed te wees, ook in die wese aanwesig gewees het - en dit moet dus so begryp word dat elke verlange homself kan ontplooi, aangesien `n beslissing andersins nie moontlik is nie.  

Dat die gevalle wesens slegs `n bose verlange wil bevredig, kom egter nie daaruit voort dat die verlange vanaf die begin uit hulle self kom nie, veeleer het My teenwoordige teenstander eers die verlange op sy aanhang oorgedra. Sodoende moes alle gevoelens vir die wese moontlik wees, hy moes begeertes in homself kan opwek. Tog hoef hierdie begeertes nie van My afkomstig te wees nie, wat altyd dan die geval is as hierdie begeertes sleg is, soos wat elke nie-gevalle wese egter ook `n verlange het, wat homself slegs op die goeie rig. Stel gevolglik die woord "verlange" in die plek van "begeerte" - wat eintlik dieselfde beteken - en dit sal vir u begryplik wees dat alle gevoelens in die wese van My uitgegaan het, maar dat elke wese die rigting daarvan bepaal. Daarom moet u met alle vertwyfeling, met alle vrae na My toe kom en Ek sal u nie in sielenood agterlaat nie. Ek sal u opheldering gee wat u van bo aangebied word, sodat u ook self van die waarheid oortuig is. Want dit gaan daaroor om nog baie dwalinge reg te stel, ook as u glo dat u die waarheid besit. Niks bly onveranderd wat na nog onvolmaakte mense kom nie, al het dit hoe suiwer van bo uitgegaan.

Daarom openbaar Ek My steeds weer opnuut, om weer die suiwer waarheid na die aarde te stuur. Daarom kan u dit ook sonder bedenkinge aanneem, wanneer u alles ernstig ondersoek. Want die suiwer waarheid van My moet die uitwerking hê dat dit herken word deur hulle - wat met `n ernstige verlange na die waarheid - haar aanvaar.

AMEN

Oor die oorsprong van die Bose

B.D.8913 - 16 Januarie 1965

As u so innig om die waarheid vra, sal u tog nie glo dat Ek u verkeerd sal onderrig nie. Gedenk My Woorde: "As jy, wat sleg is, goeie gawes aan u kinders gee, hoeveel te meer sal Ek dan, as u Vader in die Hemel, aan hulle My Gees gee wat My daarom vra!" Dit is dus nie u eie gedagtes wat u neerskryf nie, maar My Gees gee dit vir u in, en altyd so, dat u die betekenis kan begryp, dat u nie hoef te vrees om mislei te word nie. Wat van bo tot u kom, moet duidelik en vir iedereen begryplik wees, moet in sigself geen teenstrydighede bevat nie en My Wese heeltemal onbevange aan u beskryf, sodat u nie die geringste twyfel in u sal voel opkom nie.

U, wat as mens op die aarde vertoef, u is die geestelike wesens wat eens van My afgeval het. Deur u afvalligheid van My, het u denke verward geraak. U het al My teenstander se slegte eienskappe aangeneem, wat nie van My Self uitgegaan het nie, maar van My teenstander. U wese het nie goddelik gebly nie, dus het u teenoor My te staan gekom. Hierdie nie-goddelike eienskappe moes uit u verwyder word, waarvoor die eindelose lang gang deur die skeppings moes dien.

U het al `n sekere rypheid bereik toe u uself op die aarde kon beliggaam. Maar nou, in bewustelike staat, besef u met `n goeie wil, die groot afstand tot My, en dus moet u al u slegte eienskappe self oorwin, wat Ek Self egter nie in u gelê het nie, maar wat as gevolg van u afvalligheid van My, deur die inwerking van My teenstander, nog in u was. U moet self die gevolge daarvan dra, omdat u die kwaad van My teenstander self vrywillig aangeneem het.

Hierdie waarheid bly onherroeplik bestaan. Ek Self het u wel so geskape dat u kon ervaar wat goed en wat sleg was. Ek Self het u so geskape dat u, beide na die goeie, asook na die bose, kon verlang. Ek het u egter nie daartoe gebring dat u die bose in u moes opneem nie. Maar u verlange was daarop gerig en die gevolge daarvan is dat u al die slegte neigings in die aardse lewe, wat My teenstander eens op u oorgedra het, nog in u het, en dat u hierteen moet stry en dit ten laaste sou moet oorwin.

U kan nie aanneem dat die bose van My uitgegaan het nie, aangesien u andersins die hele skeppingsplan as knoeiwerk sou moet beskou, wat egter `n werk van die hoogste volmaaktheid was.

Nooit kan iets sy oorsprong in My hê, wat Ek as "sonde teen My" bestempel nie. As u dus gesondig het, dan moet u ook in stryd met My wet van die ewige orde gehandel het en u moet u sondeskuld, so ver dit vir u moontlik is, self aflos in die aardse lewe. Maar u kan nooit sê dat Ek u Self so geskape het soos wat u nou as mens is nie, as u daarmee die foute en gebreke bedoel waarmee u te kampe het. 

Hierdie teenspraak is so opvallend dat u dit as sodanig moet insien en afwys. Ek het wel die mens geskep, maar die eintlike is die siel, wat al baie van die nie-geestelike kon afskud tydens die eindelose gang van vroeër. Hulle is die oergeeste wat eens geval het, en wat nog die gevolge van hulle verval moet dra - totdat hulle verlos sal wees van hulle oerskuld, maar tog nog met die begeertes wat My ‘teenstander' in hulle gelê het, moet afreken, om hulleself heeltemal te kan verenig met My, hulle Vader van die ewigheid, uit Wie hulle hoogs volmaak voortgekom het.

My Woord van bo word u waarlik so gegee dat dit vir u begryplik sal wees, en daar word van u niks anders verlang as dat u dit as waarheid aanneem nie. Dog het Ek wyslik vir die skrywer die kennis van die geskrifte in verborgenheid gehou, om haar blik nie te vertroebel nie en slegs dit neer te skrywe wat Ek as baie belangrik beskou, oplettend op die einde, omdat juis hierdie vrae aanleiding sal gee tot heftige debatte. Dog een ding kan nie misken word nie, dat die mense liewer daartoe oorgaan om in `n God te glo wat hoogs volmaak is, en wat elke goeie mens voel dat dit hom teen die bors stuit om homself in God ook die draer van die bose voor te stel. En dit gaan daaroor dat Ek nie die wêreldwyses wil wen nie, maar slegs hulle wat van goeie wil is. 

Hoe is die baie Bybelskrifte egter te verklaar, waaruit die leser aflei om My Self met die bose te kan konfronteer? By hierdie duiwelse geleentheid kan hy die beste binnesluip en al te graag gaan die menslike wil hier op sy wil in. Niemand verkeer in die posisie om hom die waarheid te sê soos My Johannes dit gedoen het, toe Satan hom dieselfde vraag gestel het.* So is My Johannes ook nou aan die werk om vir u mense `n helder lig te ontsteek, wat niemand kan uitdoof nie, hy sal vir u ook nou die teenstrydigheid ophelder wat egter geen teenstrydigheid is nie. *(Jakob Lorber/Bisschop Martinus 197,198)
Vanuit God het al Sy wesens voortgekom, dus ook hy, die grootste en magtigste gees, (Lucifer) wat Hy Self vir Hom geskep het om in hom `n afspieëling van Homself te hê, in wie Hy onophoudelik die krag van Sy Liefde kon straal, en van wie Hy ook hierdie liefdeskrag kon terug ontvang. Hy het dus vir Hom `n ewebeeld geskep wat Hy presies so uitgerus het met alle vermoëns, sodat geen onderskeid tussen Hom en die skeppingswerk was nie, as dat Hyself die Bron van Krag was, en Sy skepsel egter die ontvanger van die Krag was. Sodoende was die eerste geskape Gees, Lucifer of te wel Ligdraer, ook "uitgestraalde Krag" wat as die eerste sigbare wese deur God buite God Self geplaas was - en dat hy dan vir alle daarna opvolgende wesens ook sigbaar sal bly totdat hulle verval.

Maar die wese was toe nog geen teenpool van God nie, want hy het nóg aan God teenstrydige eienskappe, nóg aan God teenstrydige gevoelens gehad nie. Inteendeel: Daar het `n vurige liefde tot Hom ontvlam en sy wil was net so gerig soos God se Wil. Ook hier is weer die duiwelse lis onmiskenbaar: Dat hy die tydstip van die verval van God verplaas na die skeppingsdaad, om juis God as die verantwoordelike en hy homself as "so geskape" voor te stel. Want dink ernstig hieroor na: Hoe kan `n "geregverdigde teenstelling" van God, wat dus anders is as God Self, "nie ongoddelik" wees nie?* (Leopold Engel, Ev.ll, hfst.15, alinea 6) Hy het eers tot Sy teenoorgestelde geword na ondenkbare lang tye, nadat hy, deur die leër van eerste geskapene oergeeste aangespoor, sy wil en denkvermoë begin te verander het. Maar ewigdurende tye van geluksalig wees het sy val voorafgegaan en hierdie ongoddelike eienskappe het daarna uit hom voortgekom, maar nie, omdat God dit in die geskape wese sou gelê het nie; wat juis maar net as God se ewebeeld geskape kon gewees het. Ook hierdie vingerwysing was nodig om volledige duidelikheid daaroor te verskaf; dat nie God die veroorsaker van die sonde was nie en Sy (skeppings) werk sonder enige twyfel vanuit Sy Liefde voortgebring het en daarom nie anders as volkome, dit wil sê, goed in die hoogste volmaaktheid, moes gewees het nie.  

U moet die openbaringe van bo kan begryp, aangesien u andersins wel `n vreemde invloed sal moet aanneem wanneer iets onbegryplik vir u aangebied word. Want daarom het God Sy woord na die aarde gestuur om u `n lig te gee, en slegs indien u werklik lig ontvang, sal u ook God Self as die Gewer kan herken. Maar dan weet u ook dat u baie verseker in die waarheid wandel, omdat Hy hom nie in die duisternis van gees laat, wat homself aan Hom toevertrou het en Hom vra om die waarheid te stuur nie.

AMEN
